
Euskara lan munduan... lanean! 
Linguae Vasconum Primitae kaleratuz, Beñat Etxeparek euskarak etxerako izateaz gain, beste erabilpenetarako ere 

balio zuela frogatu nahi izan zuen. Haren bidetik etorritakoak ez dira gutxi izan, eta gaur egun ere badira euskara 
gainerako funtziotarako ere baliagarri dela frogatzen tematuta daudenak, askoren ustez, oraindik funtzio sinestezinak, 
hainbat kasutan. 

Euskararen bilakaera arretaz jarraitzen dugunok badakigu, historikoki eremu batzuetan besteetan baino aurrerapen 
handiagoa izan duela. Nolanahi ere, urteen poderioz, hizkuntza sukaldetik plazara ateratzeko egindako lanak fruituak 
eman ditu. 

Garai batetik hona lan-munduan ere, euskararen erabilera indartzeko egitasmoak agertzen joan dira. Pasa dira urte eta 
ahalegin batzuk lehenengoak sortu zirenetik, eta, dagoeneko, emaitza interesgarriak ikusteko moduan gara. 
Soziolinguistika Klusterrean, lan-munduan euskararen erabilera sustatzeko ahaleginak aztertu eta hobetzeari begira 
hausnartzeko momentu egokia dela deritzogu.  

Mezua erakargarria izan dadin, lan hauetan diharduten teknikarien diskurtsoa da, bestalde, aztertu beharreko beste 
gaia; arrakasta izan nahi badu, euskararen sustapena bilatzen duenak lan-munduan erabiltzen diren parametroetan 
jokatzen jakin beharko du. Horregatik, nazioartean, enpresetan zabaltzen ari diren joerak ezagutu eta euskararen 
mesedetan erabiltzea praktika komenigarria izan liteke, hala nola, ekolinguistika edo enpresen gizarte-
erantzukizunarena (EGE). 

Hori guztia kontuan hartuz, eta elkarlana hobekuntzarako biderik motzena denaz konbentziturik, Soziolinguistika 
Klusterrak UEUko udako ikastaroetan Euskara lan munduan... lanean! izenekoa antolatu du. Bertan, lan-munduko 
erabilera sustatzen diharduten teknikariak, gaiari ekarpen baliagarria egin diezaioketenak, eta interesa duten bestelako 
ikasleak bildu eta harremanetan jarriko dira; hori da behintzat gure helburua. Teoria-mailako hitzaldiak, esperientzia 
aplikatuen azalpenak eta taldeko ariketa-tailerrak baliatuz parte-hartzaileek elkarrengandik ikasteko parada izango 
dute. 

Ikastaroa Baionako IUT Unibertsitatean burutuko da, uztailaren 8an eta 9an. Izen-emate epea zabalik dago, eta 
tramitazioa UEUren webgunearen bidez egin daiteke. Egitaraua eta bestelako informazio osagarria ezagutzeko, 
www.soziolinguistika.org/ueuikastaroa webgunera jotzea duzue aukerarik onena. 

 
(ASIER BASURTO ARRUTI, Soziolinguistika Klusterraren izenean) 

www.ibarezkerra.net 

IBAR EZKERRA Ikastola Eusko Jaurlaritzako Hezkuntza, 
Unibertsitate eta Ikerketa Sailak baimendutako enplegu eta 

Lanbide Heziketako zentroa da. Nerbio ibaiaren ezkerralde-
ko Portugalete udalerrian 2001 – 2002 ikasturtean abian jarri 

zen.  
 

IBAR EZKERRA Ikastola Kooperatiba Elkartea da. Irabazi 
asmorik gabekoa eta bere sustatzaileak ikastolak izan dira. 

 
Ikastolaren inguruko eginkizuna lanbide heziketa-eskaintza 

kudeatzea da enpleguari begira eta hasierako edo berariazko 
formakuntza kalitatekoa aukeratu duten ikasle euskaldunen 

eskari eta espektatibak betetzeko gauza dena. Halaber, lanbi-
de heziketaren gainontzeko azpisistemetan (etengabeko eta 
lanerako formakuntzetan) euskararen erabilera sustatu nahi 

du.  
 
 

IBAR EZKERRA Ikastolak Bizkaiko Ikastolen Elkartea – Par-
taide eta Euskadiko Kutxaren laguntza eta onespena dauka. 

IBAR EZKERRA Ikastolak ematen dituen hezkuntza zerbit-
zuetan, ISO 9001:2000 kalitatearen aseguramenduaren ziur-
tagiria lortu zuen 2004an. Gaur egun, erabateko kalitatearen 

eredurantz abiatzen da.  


